0 ‘ERREPORTA.IEA
Hallo Berlin!

Martxoaren hasieran Alboka
Musika Eskolako 33 ikaslek

eta 4 irakaslek Berlinera egin zuten
bidaia. “Giro ezin hobean”,
hiriburu horrek eskaintzen dituen
hainbat kultur ekitalditan parte
hartzeko aukera izan zuten
ermuarrek. Pena handiarekin
inauteriez gozatu ezin izateagatik,
ustekabe oso atseginak jaso
zituzten ikasleek Alemanian, hala
nola Katy Perryren kontzertua
zuzenean ikusteko aukera.

lde ezberdinetan rantz martxoaren 4an. Ho-  ro-joleak), Eskolako irakasle  ren antolaketa aspaldi hasi

banatuta, Parisetik  geita hamahiru lagunez osa-  diren Silvia lzarra, Julen Iza-  zen eta detaile guztietan se-

eta Bruselatik abiatu  tutako tropelak (tartean rra, Enrique Montero eta  kulako ilusioa ipiniz, denbo-

ziren Alboka Musika  bandako ikasleak, txistula-  Agurtza Totorika izan zituen  ra luzea eman zuten Maite

Eskolako ikasleak Alemania- riak eta trikitilari eta pande-  bidelagun. Hala ere, bidaia-  Askasibarrek eta Eva Zubiza-

rretak Berlinerako irteera
hau prestatzen.

“Musika banda bat izate-
an, kulturarekin zerikusia
zuen leku bat aukeratu be-
har genuen bidaia egiteko.
Berlin iruditu zitzaigun
aproposa eta hiri horrek
hainbat ekimenetan parte
hartzeko aukera eman zi-
gun”, dio Silvia Izarrak. Eta
ohiko ekimenez gain, ten-
dentzia berriei ere tartea
egin ahal izan zieten. Horre-
la, Katy Perry abeslari kali-
forniarraren kontzertua ikusi
eta entzuteko aukera izan
zuten ikasleek. “Sorpresa
handia izan zen guretzat
-dio Tamara Lorentek- ez ge-
nuen horrelakorik espero eta
o0so ondo pasatu genuen”.

201 Tko martxoa

Hiriburuko monumenturik
esanguratsuenak bisitatu zi-
tuzten. Besteak beste, Bran-
denburg-eko atea, bi Alema-
niak banatzen zituen harre-
siaren zatiak eta museoak.
Baina azken orduko gauzeta-
rako astia izan zuten eta
ikasleek jazza entzuteko go-
goa azaldu eta gero, Berli-
neko lokal tipikoenera joan
eta Big Band baten kontzer-
tua ikusi zuten. lkasleek eu-

rek jotzen dituzten abes-
tiak entzun zituzten bertan
eta horrek aho zabalik utzi
zituen beste behin ere.
Metroan abesten

12 eta 22 urte bitarteko
gaztetxoek hartu zuten par-
te bidaia honetan, nahiz eta
multzorik handiena 16 eta
18 urte bitartekoa izan zen,
eta horiek ingelesez komuni-
katzeko inongo arazorik izan
ez zutenez, hizkuntza ez

“Noizean behin ondo dator
horrelako ekimenak antolatzea,
ikasleentzako pizgarri dira”

zen traba izan hiriak eskain-
tzen zuen guztiaz gozatu
ahal izateko. “Irakasleok
harrituta geratu gara. Guk
ideiarik ez, eta umeek eder-
to egiten zuten ingelesez!
Konfiantzako jendea da
eta oso gustura ibili gara,
primerako bidaia izan
da!”, diote.
Euren musika tresnak
Berlinera eramateko au-
kera buruan bazerabilten
ere, ezinezkoa suertatu
zitzaien, are gutxiago he-
gazkin konpainia merkee-
kin bidaiatzerakoan. Bai-
na hala ere, ikasleek
edozein txoko aprobe-
txatu zuten euren kante-
kin berlindarren egunak
alaitzeko eta “Oso ondo
egiten duzulako...” ha-
maika bider entzun zen
martxoaren 7ra arte
Berlineko kaleetan ba-
rrena. “Metroan ere,
eurek izan ziren prota-
gonista, euren kanta
eta dantzekin -dio Sil-
viak- eta jende gehie-
nak eurak begiratzen
ematen zuen bidaia!”.

Inauteririk ez!

Desadostasunak larunbate-
an heldu ziren, batzuek he-
men inauteriak zirela eta, ka-
lera irteteko gogoa adierazi
baitzuten. Joan aurretik,
ikasleek bazekiten hemengo
inauteriak galduko zituztela,
baina momentua heltzerako-
an... “amorrua eman zien!
Guk beste plan batzuk geni-
tuen zapatu gauerako, agian
ez ziren eurek espero zituz-
tenak. Gainera asko ginen
eta denontzako leku apropo-
sa topatzea ez da erreza!”,
dio Silviak. Baina domekan,
aurreko egunekoak ahaztuta
gustura ibili ziren berriro ere.

Horrelako bidaia urtero an-
tolatzea ezinezkoa litzateke,
neurri handi batean dirua es-
katzen duelako. Halere, “ez
da erreza hain talde handia
denbora luzez mantentzea,
batez ere horren gaztea den
jendearekin lan egiten duzu-
nean. Horregatik, noizean
behin, ondo dator horrelako
ekimen bat egitea, pizgarri
moduan edo”, diote Silviak
eta Maitek.

Dorleta Vidal

